
	[bookmark: _GoBack]Քննության առնելով Ձեր 02.08.2023թ. 01/16.1/7564-2023 գրությամբ ներկայացված՝ «Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է 1043 ծրագրի 11009 «Ձեռներեցության տեխնոլոգիական էկոհամակարգ» միջոցառման (այսուհետ՝ Միջոցառում) ներքո 2023 թվականի ՀՀ պետական բյուջեով նախատեսված դրմաշնորհային միջոցներից 15.0 մլն դրամը ուղիղ դրամաշնորհի տեսքով հատկացնել «Կարեն Վարդանյանի անվան կրթական հիմնադրամին (այսուհետ՝ Հիմնադրամ)՝ Լոռու մարզի Լեռնապատ գյուղում իրանականացվող «Հավք» ԱԹՍ մրցույթի (այսուհետ՝ Մրցույթ) կազմակերպման նպատակով ֆինանսական աջակցություն տրամադրելու համար, հայտնում ենք հետևյալը․
Նախագծով առաջարկվում է կատարել Միջոցառման բովանդակային փոփոխություն և այս առումով հիմնավորման մեջ նշվում է, որ ՀՀ բարձր տեխնոլոգիական արդյունաբերության նախարարությունը ի աջակցություն տեխնոլոգիական ոլորտի սկսնակ թիմերին նպատակահարմար է գտնում աջակցել նշված մրցույթի կազմակերպմանը՝ կարևորելով ՀՀ-ում տեխնոլոգիական լուծումների կիրառումը տնտեսության բոլոր ոլորտներում, այդ թվում նաև արտակարգ իրավիճակների պայմաններում: 
Հաշվի առնելով, որ Մրցույթի նպատակն է արտակարգ իրավիճակներում փրկարարական միջոցառումների արդյունավետության բարձրացման համար անօդաչու թռչող սարքերի միջոցով մասնակից թիմերի կողմից լուծումներ առաջարկելը, իսկ Միջոցառման գործընկեր են համարվում Արտակարգ իրավիճակների նախարարությունը, Հայաստանի ամերիկյան համալսարանը և «Իրական դպրոց» կրթամշակութային հիմնադրամը (համաձայն համացանցում առկա տեղեկատվության), վերը նշված հիմնավորման և մասնակիցների պարագայում բավարար հիմնավորված չէ Բարձր տեխնոլոգիական արդյունաբերության նախարարության աջակցության անհրաժեշտությունը: 
Մասնավորապես Նախագծին կից հիմնավորման մեջ բացակայում է տեղեկատվությունը, թե արդյոք Հիմնադրամին աջակցելն ունի իրավական հիմք (կնքված հուշագիր, պայմանագիր, հանձնարարական և այլն), ինչ սկզբունքով է իրականացվելու աջակցությունը (Մրցույթի հաղթողներին տրվող դրամաշնորհների հատկացման, թե կազմակերպման ծախսերի փոխհատուցման տեսքով, ինչ մասնաբաժնով, ինչպես նաև գնահատված չեն Նախագծի ընդունման դեպքում ակնկալվող արդյունքները, ռիսկերը: Միաժամանակ բացակայում են գումարի հաշվարկ-հիմնավորումները:

Բացի այդ, Նախագծին կից հիմնավորման մեջ բացակայում է տեղեկատվությունը գումարի նվազեցման հանգամանքների վերաբերյալ՝ արդյոք վերջինիս վերաբաշխման արդյունքում չի խաթարվի այդ միջոցառման շրջանակներում իրականացվելիք աշխատանքների կատարումը և արդյոք հետագայում վերջինիս գծով ՀՀ պետական բյուջեից ֆինանսական միջոցների հատկացման անհրաժեշտություն չի առաջանա։






Հաշվի առնելով վերոգրյալը, առաջարկում ենք գնահատել մինչև բյուջետային տարվա ավարտը Միջոցառման գծով հնարավոր կարիքները և գնահատման արդյունքներով հնարավոր ազատ միջոցներն (ներառյալ նվազեցվող գումարը) ուղղել ՀՀ կառավարության պահուստային ֆոնդ:
	














Չի ընդունվել, քանի որ «Կարեն Վարդանյան» հիմնադրամի կողմից, այդ թվում նաև հրապարակային, բազմիցս  հայտարարվել է ՀՀ բարձր տեխնոլոգիական արդյունաբերության նախարարության հետ գործընկեր լինելու փաստը, ինչպես նաև նախարարությանը առաջարկվել է ընդգրկվել մրցութային հանձնաժողովի կազմում, քանի որ նախատեսվում է դրամաշնորհների տրամադրում՝ աջակցության միջոցով: Բացի այդ, հարկ ենք համարում նշել նաև, որ տեխնոլոգիական լուծումների կիրառումը ի թիվս ոլորտների՝ արտակարգ իրավիճակներում փրկարարական միջոցառումների արդյունավետության բարձրացման համար ևս կարևոր են:









Չի ընդունվել քանի որ հիմնավորման մեջ նշված է, հիմնադրամն ինքն է դիմել նախարարությանը՝ աջակցություն ստանալու առաջարկությամբ: Ինչ վերաբերվում է պայմանագրի կամ հուշագրի կնքմանը, ապա առանց ֆինանսական միջոցների հատկացման նախարարության կողմից ընդունելի չէ նման փաստաթղթերի ստորագրումը, քանի որ հակառակը կփաստեր, որ նախարարությունը  ստանձնել է պարտավորություն՝ առանց համապատասխան ֆինանսավորման: 

Չի ընդունվել, քանի որ հիմնավորման մեջ նշված է, որ ՀՀ բարձր տեխնոլոգիական արդյունաբերության նախարարի կողմից 2023 թվականի մարտի 2-ի թիվ 423-Ա հրամանով հաստատված «11009 Ձեռներեցության տեխնոլոգիական էկոհամակարգ»  ծրագրում նշված միջոցառումը նախատեսված չէ, Հիմնադրամի կողմից նախապես հայտ չտրամադրելու հիմքով: Ներկայումս աշխատանքներ են իրականացվում հիշյալ ծրագրում փոփոխություններ կատարելու և նախարարության պաշտոնական կայքում տեղադրելու ուղղությամբ՝ առանց նոր ֆինանսական միջոցների հատկացման անհրաժեշտության, քանի որ ազատ դրամական միջոցների առաջացումը կապված է  եղել միջոցառման բաղադրիչների իրականացման արդյունքում ստացված խնայողությունների հետ:

Չի ընդունվել, քանի որ ՀՀ բարձր տեխնոլոգիական արդյունաբերության նախարարությունը ՀՀ կառավարության պահուստային ֆոնդ ուղղվող միջոցների վերաբերյալ իր առաջարկները և հիմնավորումները ներկայացրել է 2023 թվականի օգոստոսի 21-ի թիվ 
01/16.1/8146-2023 գրությամբ: 



